
Udruženje “Novi put”

Mostar, 08.06.2021.
PREDMET: Poziv na javnu tribinu „Stop trgovini djecom“ 

Poštovani/a, 

pozivamo Vas na javnu tribinu „Stop trgovini djecom“, koja će biti održana u hotelu Almira, ulica Rade Bitange bb (Stari grad), Mostar u ponedjeljak, 14.06.2021., sa  početkom u 11 sati.  
Panelisti na javnoj tribini će biti gđa Alma Kozo, pomoćnica Ministra za socijalnu zaštitu HNK, gđa Arnela Buzaljko, glasnogovornica i članica udruženja „Žena BiH“ Mostar i Abida Pehlić, predsjednica udruženja „Novi put“.
Javnu tribinu organizuju udruženje „Žena BiH“ Mostar i udruženje „Novi put“ u okviru istoimene kampanje, koju Udruženje „Novi put“ realizuje u saradnji sa članicama Mreže bosanskohercegovačkih nevladinih organizacija za borbu protiv trgovine ljudima RING tokom mjeseca juna 2021. godine  u vidu javnih događaja u 9 gradova Bosne i Hercegovine te putem online preventivne kampanje.   

Ova javna tribina je dio kampanje podizanja svijesti o trgovini djecom u Bosni i Hercegovini, koja se provodi uz podršku  zajedničkog programa Evropske unije i Vijeća Evrope “Horizontal Facility za Zapadni Balkan i Tursku 2019-2022” i projekta “Prevencija i borba protiv trgovine ljudima u Bosni i Hercegovini“.

Cilj kampanje je podizanje javne svijesti o rizicima i svim pojavnim oblicima trgovine djecom među djecom i mladima, njihovim porodicama, starateljima, domovima za djecu bez roditeljskog staranja, nadležnim institucijama, kao i sprječavanje i umanjenje rizika od postajanja žrtvom trgovine djecom u BiH, kroz umrežavanje nevladinog i vladinog sektora i povećanje informisanosti opšte javnosti.  

Tokom javne tribine osvrnućemo se na trenutnu situaciju i zakonska rješenja koja regulišu krivično djelo trgovine djecom te mapirati prednosti, nedostatke i prostor za unapređenje u saradnji s institucijama nadležnim za ovu oblast. 

Molimo sve zainteresovane da se odazovu u što većem broju i daju svoj doprinos sprječavanju i borbi protiv trgovine djecom u BiH.

Napomena: Javna tribina će se održati uz poštivanje svih važećih restriktivnih mjera.

 

Za više informacija, molimo vas kontaktirajte:

Abida Pehlić, tel. 036 988 022, info@newroadbih.org  
https://www.facebook.com/udruzenjenoviput
S poštovanjem, 

Abida Pehlić
Udruženje „Novi put“

